MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 65


It-Tlieta, 19 ta’ Mejju, 2015

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-6:45p.m.

L‑Onor. Tonio Fenech ippresjeda.


PREŻENTI

L‑Onor. Edward Zammit Lewis (Ministru għat-Turiżmu); l-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Kristy Debono; l-Onor. Deborah Schembri (sostitut); u l-Onor. Francis Zammit Dimech (sostitut), kienu preżenti.


TALBA

L-Iskrivana tal-Kumitat qalet it-talba.


MINUTI 

Il-Minuti tal-Laqgħa Nru. 63 li saret fis-16 ta’ Marzu 2015, ġew konfermati.  


APPROVAZZJONI TAD-DRAFT COMMONWEALTH ASSOCIATION OF PUBLIC ACCOUNTS COMMITTIEES (CAPAC) CONSTITUTION	

Iċ-Chairman għamel introduzzjoni u spjega fil-qosor tal-CAPAC Constitution u wara saru kummenti mill-Membri taż-żewġ naħat.

Il-Kostituzzjoni ġiet approvata b’mod unanimu. 


Qabel ma ċ-Chairman ġie biex jaġġorna l-laqgħa, il-Ministru Edward Zammit Lewis qajjem punt dwar it-terms of reference li kien bagħat l-Awditur Ġenerali fl-10 ta’ April 2015 fir-rigward tal-investigazzjoni li kien ġie mitlub jagħmel minn tliet Membri tal-Oppożizzjoni dwar il-fond għall-proġetti kapitali tal-kunsilli lokali. 

L-Onor. Zammit Lewis qal li filwaqt li ma kellu ebda riżerva dwar l-istess terms of reference, huwa xtaq li l-investigazzjoni ssir fuq il-proċess li sar, fis-sens li l-Awditur jara jekk kienx hemm proċess trasparenti u jekk ġewx rispettati l-prinċipji ta’ good governance.

Wara li sema l-kummenti li kellhom x’jagħmlu l-Membri tal-Kumitat u anke l-Awditur Ġenerali, iċ-Chairman qal li hu ma kienx se jinterpreta t-terms of reference tal-Awditur Ġenerali u lanqas ma kien se jagħmel diskussjoni biex jissuġġetta lill-Awditur Ġenerali.  

Il-Ministru Zammit Lewis qajjem ukoll punt dwar it-terms of reference li kien bagħat l-Awditur Ġenerali fl-10 ta’ April 2015 fir-rigward tal-investigazzjoni li kien ġie mitlub jagħmel mill-Kumitat dwar il-kuntratt bejn id-Dipartiment tal-Artijiet u l-General Workers’ Union iffirmat fit-12 ta’ Diċembru 1997.

Iċ-Chairman qal li l-Minuti tal-Kumitat li kienu konfermati fil-bidu ta’ dik l-istess laqgħa kienu jgħidu li l-Kumitat kien iddeċieda li t-talba għal investigazzjoni tiġi riferuta lill-Awditur Ġenerali.   Barra minn hekk huwa qal li fl-aġenda ma kienx hemm “other matters” u għaldaqstant kien qed jaġġorna l-laqgħa.

Il-Ministru Zammit Lewis qal li kien se jitlob ruling dwar dan mingħand l-iSpeaker.

Fis-7:29p.m. il-Kumitat aġġorna.

